
ХIурматиял районцоял!
РакI-ракIалъ баркула нужеда ракълил, ихдалил ва 

захIматалъул байрам-1 Май.

ТIоцебесеб маялъул байрам кидаго рикIкIуна гIагараб 
ракьалде рокьи загьир гьабулеб байрамлъун: нилъ, цо чи 
гIадин, къватIире рахъун, тIоритIула гваял, киса-кибего 
чIезабула рацIцIалъи, хIалтIула ахакьгун хурзабахъ. 

Гьединаб, цадахърекъараб хIалтIуца рачуна нилъ нилъер 
гIумру-яшав лъикIлъиялде, экономикияб рахъ цебетIеялде.

1 Май ккола тIабигIат цIилъиялъул ихдалил чапар. 
ТIогьолъ босараб маялъ рохел бачIуна нилъер ракIазулъе.

Баркула нужеда 1 май-ихдалил байрам, гьарула нужее 
щулияб сахлъи, рохел, аваданлъи,  ракIазе кидаго тIогьолаб 
май, хъизан-рукъалъулаб талихI ва талихIабгун ракIал 
хIалхьараб гIумру.

                                         А.Вечедов, районалъул бетIер

Болъихъ росулъ судалъул за-
лалда тIобитIана халкъиял инфор-
мациялъул алатазулгун района
лъул судалъул гьоркьорлъабазда 
хурхараб семинар-совещание.

Болъихъ районалъул судалъул 
председатель Дацци СагIидовасул 
нухмалъиялда гъоркь тIобитIараб 

гьениб гIахьаллъи гьабуна нилъер 
районалъул, Болъихъ ва ГIахьвахъ 
районазул федералиял ва ракъли-
лал судазул судьябазугун секре-
тараз ва газета-телевидениялъул 
нухмалъулез.

Судалъул ишазулъ инфор
мациялъул алатазул бугеб 
кIваралъул, суд унаго, гьелъул 
аслу рагьун бици ва халкъалъухъе 
щвей бугин, гьениб гIахьаллъизе 
ихтияр бокьарасул букIиналъул, 
судалъул председателасул 
изнуялдалъун   фото-видео- ва 
гьесул изну гьечIониги, аудио- 
хъвай-хъвагIаял гьаризе бугеб 
ресалъул, социалияб гьиналда бу-

геб Болъихъ районалъул судалъул  
сайталъул ва гьелъулгун жидер-
го хIалтIул бициналдаса байби-
хьана жиндирго кIалъай Дацци 
СагIидовас.

-«Россиялда судалъулаб си-
стема цебетIей» мурадалде ба-
лагьизабураб программаялда 

рекъон, судалъул аслияб шартI 
гьеб гIадамазухъе щвезабизе ре-
сал рати ва шартIал чIезари буго. 
Гьединал тIалабазул цояб ккола 
пачалихъияб автоматизированни-
яб «Правосудие» къагIидаги (си-
стема) ва судалъул сайт гIуцIиги. 
Халкъалда лъалел гьечIо жидерго 
ихтиярал, гьединлъидал дагьаб 
буго «Болъихъ районалъул суд» 
сайталде раккулезул къадарги. 
Къануназ гьарурал хиса-баси-
яз кIудиял ресал кьолел руго 
гIадамазе судалъул ишазулгун 
цохIо судалда гIахьаллъун гу-
ребги, газета-телевидениялда-
санги лъай-хъвай гьабизе. Ниж 

хIадурал руго нужгун цадахъ 
рекъон хIалтIизе, къануназул 
тIалабалги цIунун, бокьараб ин-
формация информациялъул ала-
тазде битIизе. Нижеца квекIенал 
гьаруларо фото-видеоаппаратура 
босун судалде рачIунезеги, цохIо 
тIалаб букIуна судалъул пред-
седателасдасан изну боси. Божи 
ва хьул буго нилъер хадубкку-
нисеб хIалтIи «рагьарал нуцIби» 
къагIидаялда инин ва журна-
листазгун халкъалъги судазул 
хIалтIуе мустахIикъаб къимат 
кьелин.

Дацци СагIидовасул док
ладалда тIасан жидерго пикраби 
загьир гьаруна «ЦIумадисезул 
гьаракь» газеталъул бетIерав 
редактор ГIубайдула Малачди-
бировас, «Болъихъ РВК»ялъул 
редактор Лабазан МухIамадовас, 
«Гьудуллъи» газеталъул  бе
тIерав редактор ГIумахан 
ГIумахановас, «Замана»  газе-
талъул мухбир ХIажимухIамад 
ХIажиявдибировас, ГIахьвахъ 
участкаялъул судья БатагIали 
МахIмудовас ва  Болъихъ райо-
налъул судалъул пресс-секретарь 
СубхIанат МухIамадовалъ.

Киназулго пикру цолъана гье-
динал тадбирал зама-заманалда-
сан тIоритIизе хIажат букIиналда 
ва гьелъ судалъул къадру-къимат-
ги борхине букIиналда.

   
Х.Залимханова, Россиялъул 

журналистазул Союзалъул член

Районалъул бетIерасул барки Судалъулгун  прессаялъул  гьоркьорлъаби  щулалъила

Абула рацIцIалъи-сахлъи
ялъул аслу ва иманалъул бащалъи 
кколин ва гьеб лъухьунеб 
бакIалда гуреб, хъублъи гьа
булареб бакIалда букIунилан. 
ГIемерал руго рацIцIалъиялда 
хурхун абиял. Жидер мина-
карталда рацIцIа чIезабуларев 
чи къанагIатги ватиларо, амма, 
кигIанго бокьичIониги, гьедин 
абизе кIоларо райцентралдаги 
росабалъги къватIазулги, гIурул-

лъарал рагIаллъабазулги бугеб 
хIал бихьидал.  

Гваялги тIоритIула, щибаб 
данделъиялдаги бицуна, санита
рияб комиссиялъ рейдалги 
тIоритIула, амма кколеб хIасил 
заманалъулаб букIуна. 

Жалго лъугьун рацIцIа
лъи чIезабиялъул гваялде 
рахъунел  дагьал руго, хIаким
чияс амру гьабун гурони гьечIо 
гьелде кантIулел. Районалъул 

бетIер АнвархIажи Вечедовас 
«хасалил хIур-кIачалдаса» рай
центр  бацIцIине ккелин абураб 
пикруялъул рахъ ккуна киназго 
ва араб анкьалъул хамиз къоялъ 
районалда ругел хъулухъчагIи, 
предпринимателал, минабазул бе
тIергьаби ва школлъимал рахъана 
цебеккун жидее рихьизарурал 
бакIазда рацIцIалъиялъул гваялде. 

Гьединалго гваял тIоритIана 
районалъул росабалъги. 

Аслиял хIалтIаби унел рукIана 
нухал, къватIал ва гIурумухъал 
рацIцIад гьариялда сверухъ. Гье-
нисан бакIарараб ришни-къул 
баччана хас гьарурал бакIазде 
ва бухIана. ГIемерисел росабалъ 
школа, мадрасаби ва цогидал 
бакIазда сверухъ чIана батIи-
батIиял тайпабазул гъутIби. РакI 
бохулеб букIана хадусеб къоялъ 
райцентралда бугеб рацIцIалъи 
бихьидал, амма пайда щибха...
Итниялъ хIалтIуде рачIиналде, 
добго хIалалъ долго бакIазде бан 
батулеб буго ришни. ГIадамазги 
щибха гьабилеб, хасгьарурал мах-

хул къалалги гьечIони, гьеб базе 
бихьизабураб бакIги гьечIони?! 

Росабазул бутIруз, росдал ак-
тиваз ва депутатаз  рихьизаризе 
ккела росдал гIадамазе ришни-
къул базе хасгьарурал бакIал ва 
гьелда хадуб букIинабизе ккела 
къойилаб бербалагьиги. 

Щивас хIисабалде босизе 

ккола, жакъа нилъеца рацIцIалъи 
цIуничIони, метер экология хъуб-
лъулеблъи ва сезе гьеб нилъеда-
го данде багъулеблъи. КIочене 
бегьуларо тIабигIаталъ жиндие 
гьабураб заралалъухъ нилъедаса 
рецIел босичIого толареблъи. 

   
                   Х.Залимханова

ТIабигIаталъ   къисас   босула
Араб  анкьалъ  районалда  тIоритIана  рацIцIалъи  чIезабиялъул  гваял

    Нижехъ гьоболлъухъ

Инхокъвари росдал 
администрациялде гьор-
кьобе уна Инхокъвари, 
ТIадинхокъвари, Санкьада 
ва КIванкьада росаби. Гье-
ниб администрациялъул 
бетIерлъун хIалтIулев вуго 
Инхокъвариса ГIабдулнасир 
Хизриев. ГIезегIан хIалтIи 
гьабуна гьес жив хIалтIуде 

вачIаралдаса нахъе гьел ро-
сабалъ.

Гьал къояз 
ГIабдулнасирилгун ниже-
ца гьабуна гьадинаб гара-
чIвари.

-ГIабдулнасир, мун 
гьанжесалалъги вищана 
халкъалъ Инхокъвари рос-
дал администрациялъул 
бетIерлъун? 

Депутатазулгун гу-
реб ункъабго росдал 
жамагIатгун кинаб бугеб 
дур гьоркьоблъи?

-КигIанги лъикIал гьор-
кьорлъаби руго ва росулъ 
гьабулебщинаб хIалтIиги, 
гьабизе хIисабалде босараб-
ги гьелгун ва жамагIатгун 
дандги бала, гьезул ра
гIухъги гIенеккун, гьабула. 
Депутатал халкъалъул лагъ-
зал кколин абула. Дица аби-
ла росабазул администра-
циябазул бутIрулги гьелго 
лагъзал кколин жидее гьар-
кьал кьурал избиратела-
зул абун, ай жамагIатазул. 
Росдал депутатлъиги бега-
вуллъиги буго бакIаб гьир. 
Росабазул гIузраби цадахъ-
рекъон тIурачIони, цохIо 
бегавуласул хIал гIоларо 
киналдаго хадуб бербалагьи 
букIинабизе. Депутатал дие 
руго кваранаб квер гIадинал 
чагIи.

-Районалъул цIияб нух-
малъигун кинха мун ву-
гев?

-Щиб суалгун аскIове 
аниги, гъоркь вукIарав райо-
налъул бетIер МухIамад Ка-
миловасги мурад тIубачIого 
дун нахъе виччачIо, гьеди-
набго буго АнвархIажи Ве-
чедовасулги дидехун берба-
лагьи. 

Районалъул нухма

лъиялъул кумекалдалъун 
росулъ мобилнияб бухье-
налъе вышка лъуна, гьеб 
цо-цо гIиллабазда бан, ток 
бачинчIого буго, вышка 
лъураб бакIалде шагьранух 
бахъана. Гьеб вышкаялъ бу-
хьен чIезабизе буго Ункъра-
кьалда ва ХъварщикIкIалахъ 
ругел росабалъ. Бокьилаан 

гьеб суал роцIинабиялда све-
рухъ тIадал идарабаз хIалтIи 
гьабизе. Цоги суал буго 
ТIадинхокъвари школа ба-
ялъул. Бокьилаан гьеб рахъ-
алъги кумек гьабуни райо-
налъул нухмалъиялъ.  

Цоги гьабураб хIалтIи, 
цогидал росабалъго гIадин, 
аслияб къагIидаялъ, лъи-
малда, нухазда хурхарал 
руго. Росабалъ лъим бачун 
буго, шагьранухал рацIцIун, 
гIатIид гьарун руго, бана 
Гъоркьинхокъвари цIияб 
школа, божи буго исанасеб 
цIияб цIалул соналдениги 
гьеб рагьилин, спортзал, 
ФАП.

Росдае босана трактор. 
АхIмад Давудовасул 

«Дорстройсервис» ОООялъ 
байбихьун руго Инхокъвари-
сан бехе ГIандигIоралда тIад 
бугеб кьодухъе щвезегIан 
нух къачIаялъул хIалтIаби. 

Нижер буго машгьу-
раб даруяб регьа лъел ицц. 
БетIергьанас кьураб нигIмат 
буго, халкъалъе пайда боси-
ялъе. Туризм цебетIезабизе 
рес буго гьединал бакIаздаса 
ва тIабигIиял бечелъабаздаса 
пайда босун. Цебе нижехъ 
букIана республикаялдаса 
гурел, къватIисанги сахгьа-
риялъе гIадамал рачIунеб са-
наторий-профилакторий. Ре-
спубликаялъулаб кIваралъул 
больница гьениб бани, 
кигIан лъикIха букIинеб. 
Гьеб суалалда тIад ургъу-
лел, хIалтIулел руго росдал 
депутаталги дунги, цебе 
лъун буго гьеб районалъул 
нухмалъиялдаги. Гьеб иш 
роцIани, дагьалги цIикIкIина 
росдал гIадамазе хIалтIулал 
бакIал.

-ГIабдулнасир, гьелъ 

рес кьела росулъ хIал
тIулал бакIал рагьизе.
Кин бугеб хIалтIудалъун 
гIадамал хьезариялъул 
суал, сундасан бетIебахъи 
бугеб?

-Киса-кибего гIадин, 
нижехъги гьеб суал 
бегIерго чIун буго. Аслияб 
къагIидаялъ гIолохъаби се-
зоналъулал хIалтIабазде уна 
Краснодар краялде. Руго 
пер бекьун магIишат гьа-
булелги. Росабалъго чIун, 
гIи-боцIухъанлъиялдалъун 
магIишат гьабулелги руго. 

-ХIалтIудалъун хьеза-
риго гIадин, бегIерго  чIун 
буго гIолохъаби улка ба-
хун къватIирехун иналъул 
суал, динияб лъай хIалае 
ккун…Кинаб ахIвал-хIал 
бугеб гьеб рахъалъ дуца 
нухмалъи гьабулел роса-
балъ?

 -Гьеб суал гIемер бор-
хула росулъ щибаб руз-
маналда цебе гьабулеб 
вагIзадулъги, полициялъул 
участковый ахIунги, росдал 
жамагIат гIахьал гьабунги. 
Школаздаги гьарула школ-
лъималгун гара-чIвариялги, 
дандчIваялги. ГьечIо нижер 
администрациялда Сири-
ялда бугеб бусурбабаз бу-
сурбаби чIвай-хъвеялъул 
рахъ кколев чи. Нижер ро-
сабазул гIадамазул цо бутIа 
буго Хасавюрт районалъул 
Октябрьское, Первомайское 
росабалъ яшав гьабун. Цо-
цо гьенисан гIолохъаби доре 
иналъул хIужаби камичIо, 
гьебги гIагарлъиялда лъида-
го лъачIого.

ХIалтIи гьечIолъи багьана 
бачулезда дица абила, гьаби-
зе хIалтIи гьечIез, гIомо бор-
лъулин. Гьел руго багьанаби. 
Пачалихъалъ кигIанги кумек-
квербакъи гьабулеб буго ракь 
хIалтIизабулезеги, гIи-боцIи 
хьихьулезеги. Дицаги такрар 
гьабила ракьалъ хьихьулин ин-
сан абурал рагIаби ва тIадеги 
жубала нилъер гIолохъабазе 
щибго хIажалъи гьечIин улка 
бахун къватIире инеяли щай, 
динияб лъай тIалаб гьабизе 
Дагъистангицин бахизе. Ни
лъер гIадинал гIалимзаби кир 
ругел ва рукIарал? МагIишат 
гьабизе бокьаразеги районал-
даги республикаялдаги ракьал-
ги ресалги кигIан бокьаниги 
руго. Эбел-инсул ракIги къва-
рид гьабун, дибирзабазухъ, 
чIахIиязухъ гIенеккичIого, гьез-
да тIасан галиги босун, дорехун 
арал рохичIо цониги. Дагьабго 
хисизабун абила, гьеб рахъалъ 
малъарасул кIал цIорочIин, 
кIанцIарасе гIажал щвей гуреб. 
20-30 сонил ригьалда ругел 
гIолохъабазе ургъизе гIураб 
далил-хIужа буго гьеб. Беки-
лалде бухье бетIер, гIадахъ босе 
чIахIиязул гIакълу-калам.

-Баркала, ГIабдулнасир, 
гара-чIвариялъе заман бата-
ралъухъ.

                Х.Залимханова

Цебеккун лъазабухъе, 
исана тIоцебесеб ию-
лалдаса 15 августалда 
щвезегIан тIобитIизе буго 
ТIолгороссиялъул росдал 
магIишаталъул перепись. 
2005 соналъул 21 июналъ 
бахъараб Федералияб за-
коналда рекъон (№108 ФЗ) 
юридическиял лицабазе, 
индвидуалиял предприни-

мателазе (фермеразе) ва комерциялъулал организация-
базе тIадаблъун бихьизабун буго росдал магIишаталъул 
переписалда гIахьаллъи, физическиял лицабазе-жал-
го разилъун, гьеб букIине буго гьезие «жамгIияб 
тIадаб ишлъун». Росдал магIишаталъул переписалда 
гIахьаллъизе инкар гьабурал предпринимателазе (фер-
меразе) РФялъул КоАПалъул  13.19 статьялда рекъон 
10 ялдаса 20 азарго гъурщиде щвезегIан гIакIа къотIизе, 
коммерческиял организациябазе- 20 ялдаса 70 азар-
го гъурщиде щвезегIан. Цоги нухалъги инкар гьабу-
ни, гIакIаялъул роцен цIикIкIинабула: индвидуалиял 
предпринимателазе(фермеразе) 30 ялдаса 50 азарго 
гъурщиде щвезегIан, коммерческиял организациябазе 
100 ялдаса 150 азарго гъурщиде щвезегIан. 

РакIалде ккола гьаб информациялъ кумек гьаби-
лин гIакIаялдаса цIунизе ва ТIолгороссиялъул росдал 
магIишаталъул переписалда гIахьаллъизе.

М. Малачдибиров, пачалихъияб статистикаялъул 
федералияб хъулухъалъул районалда вугев бетIерав 
специалист- эксперт.

ТIолгороссиялъул  росдал 
магIишаталъул перепись

26 апрелалда 30 сон 
тIубана Чернобылалъул ато-
малъулаб электростанция 
кьвагьаралдаса. Гьелъ гьабу-
раб зарал нахъчIвазе аразда 
гьоркьов кIиазарго чи вукIун 
вуго Дагъистаналдаса, гьез-
даго гъорлъ микьго нилъер 
районалдасанги. 

Гьединазул цояв, Гьи
гьалъгIурухъ росулъа Расу-
лов МухIамад вачIун вукIана 
редакциялде лъеберго со-
налъ цебе букIараб ракIалде 
щвезабизе. 

-Чернобыла лъулазда 
гъорлъ жакъа дагьал гьечIо 
хIукуматалъул рахъалда-
са щибниги кумек щвечIел 
чагIи. Дие гьеб рахъалъ да-
гьаб битIккана. 

​Нижер аслияб хIалтIи 
букIана блокал рацIцIи. Ни-
жедаса захIматаб хIалтIи 
букIана ракьулъ жанир 

хIалтIулел махх регъолел 
чагIазул. Хасаб формаги 
ретIун унаан блоказде жани-
ре, хьитазда лъун букIунаан 
багIараб ва гIурччинаб (ра-
диациялъул фон бихьи-
забулеб) сигнал-канлъи 
кьолеб аппарат. ЗахIматаб 
сакъатлъи ккана гьенир 
хIалтIаразе, гIемерав чи 
хвана. Лъим ва квен-тIех 
бачIунаан улкаялъул цогидал 
регионаздасан. БакIалъулал 
нигIматал хIалтIизаризе бе-
гьулеб букIинчIо, радиация
лъул рукIун. Чанги чи хвана 
бакIалъулаб лъелгун квен-
тIехалъул хIалбихьулаго.

 Дирги руго ругънал-
ги сахъатал гьенир щва-
рал. ХIалтIулаго, цо цIулал 
хIокIалда тункараб хIатIида, 
жакъа къоялъги инчIого 
буго сахъат. ХIукуматалъ 
кьола дие пенсия, амма 
цере санаториязде ине кьо-
лел рукIарал путевкаби 
ва цогидалги бигьалъаби 
гьоркьоркъотIизаруна ни-
жее.

Бугониги, баркала ну-
жее, дунги ракIалде щун, 
рачIаралъухъ. Аллагьас 
бихьизе хъван батунени 
кIиабилеб Чернобыльги 
рагъ-кьалги лъидаго кидаго.

                  
                 М.Къасумов

 Росу гIадлуялда-улка ресалда

Росдал  жамагIат  разияв
Чернобылалъул балагьалъул 

асар ккарав

Лъимал гIемераб  хъизаналъе кумек гьаби мурадалда 
2007 соналъул 31 маялъ Дагъистан республикаялъул 
Президентасул №71  Указалда рекъон, щуабилеб ва щибаб 
хадусеб лъимер гьабидал гьезие кьезе бихьизабун буго 

анцIазарго гъурущ.
АнцIабилеб ва щибаб 

хадусеб лъимер гьабидал- 
лъабнусазарго гъурущ.

Цадахъго кIиго лъимер 
гьабидал-къого азарго гъурущ

Цадахъго лъабго ва 
цIикIкIун лъимер гьабуни- 
нусазарго гъурущ.

 АнцIила цоабилеб 
лъимер гьабураб Хъварщиса 
МухIамадов Супьянил  
хъизаналъе 2016 соналъул 

апрелалда кьуна лъабнусазарго гъурущ,  гьединго гьебго 
хъизаналъе 2014 соналъги кьуна анцIабилеб лъимер гьабидал 
гьедигIанабго къадар гIарцул.

                            М. Измаилова, УСЗНалъул специалист 

17 апрелалда Агъвали 
гьоркьохъеб школалда тIо
битIана Россиялъул муста
хIикъай мугIалим Иман

шапиева Салтанат ракIалде 
щвезайиялъул районалъул 
школазул ункъабилел кла
ссазул цIалдохъабазда гьор
кьоб хIисабалъул, гIурус ва 
авар мацlазул олимпиада. 
Гьениб исана гIахьаллъи 
гьабуна районалъул  l6 шко
лалъул цlалдохъабаз.

Олимпиадаялда тIоце
ресел бакIал щвана 
Агъвали гьоркьохъеб шко
лалъул цIалдохъабазе: хIи

сабалъе-Фатима Саидо
валъе, гIурус мацIалъе 
-Макка Сулеймановалъе ва 
авар мацlалъе - Патlимат 

ГIабдурашидовалъе. Гьел 
киналго ккола мугIалим 
Шамсудинова Патlиматил 
цlалдохъаби.

Кlиабилел бакIазе муста
хIикълъана: хIисабалъе- 
Сильди школалъул цIал
дохъан Шамил Камилов,  
гIурус мацIалъе - ТIисси-
Ахикь школалъул цIалдо
хъан ХIалимат МухIамад
аминова ва авар мацIалъе 
-Гъоркьгьаквари школалъул 

цIалдохъан МухIамад ГIаб
дусаламов.

Лъабабилел бакIалде 
ккана: хIисабалъе-Гьигьалъ 
школалъул цIалдохъан 
ГIадурахIим ГIабдул
жабаров, гlурус мацlалъе-
ТIадгьаквари школалъул 
цIалдохъан МухIамад ХIа
жимухIамадов ва авар 
мацIалъе-Сильди школалъул 
цlалдохъан МухIад МухIа
мадов.

Бергьаразегун призеразе 
ва цlалдохъаби хIадур 
гьарурал мугIалимзабазе  
кьуна рекъон кколел да
ражабазул дипломал ва 
ракIалде щвеялъе сайгъатал.

Олимпиада тIобитIизе 
гIарцудалъун кумек гьабуна 
Салтанат Иманшапиевалъул 
хъизаналъ.

Хадижат Камилова, 
лъайкьеялъул отделалъул 
методист

 Лъимал гIемераб  
хъизаналъе кумек

Салтанат Иманшапиева ракIалде 
щвезайиялъул олимпиада

СССР бахъаралдаса нахъе  нилъер 
районалъул централда хIалтIулеб далакхана 
(парикмахерская) букIинчIо гьаб  ахираб 
кIиго сон хутIизегIан. КIиго соналъ цебе,  
халкъалъе социалияб хъулухъ гьабиялъул 
централъ, гьелъул директор МухIамадова 
Марзигат Дибировналъул битIахъегояб 

хIаракаталдалъун рагьана   райцентралда 
Агъвали росулъ социалияб  далакхана 
(парикмахерская). Пиридул хехлъиялда 
тIибитIана гьеб хабар  райцентралда. ХIажат  
букIана  халкъалъе санагIалъи цIикIкIараб 
бакIалда далакхана рагьизе. Гьеб  суалги 
централъулаз тIубан буго цIакъ дурусго: 
далакхана рагьана рузман-мажгиталда-

ги культураялъул КIалгIаялдаги аскIоб, ай 
халкъалъул цIикIкIарасеб  къадар буссунеб 
бакIалда. Гьеб  санагIатаб  буго  росабалъа 
рачIаразеги.

ЦСОНалъулаз халкъалъул гьабулеб 
тIалабалъул гучлъун кколеб далакхана 
букIана ва буго цIакъ чара  гьечIого хIажалъи 
бугеб  социалияб хъулухъ, хасго ветераназе 
ва пенсионеразе.

 Ригь арал  гIадамазулгун  гIаммаб мацI 
батизе  лъалев, гьимулаго  махсаро-хочIалда 
клиентазда дандчIвай гьабулев,  жиндир 
хIалтIудаса  гьелги разияв чи вуго  далакчи  
(парикмахер) ГIусман Ибрагьимовги, 
жиндирго ишалъул устар.

Гьесул гIадатлъи-гIаданлъиялдаса ра
зиял руго  далакханаялде хьвадулел, хасго 
захIматалъул ветеранал ва ригь арал 
гIадамал. КIвахIаллъуларо ГIусман  унта-
щокъав  ветеранасул хабар бачIани, гьесухъе  
рокъовеги ун, мурад тIубазе.

Гьаниб  ахиралдаги бокьун буго  кли
ентазул адаб-хIурматги гьабулев далакчи 
ГIусмание ва далакхана  рагьизе яхI 
бахъарал ЦСОНалъул  хIалтIухъабазе, 
бетIералда директор М.Д. МухIамадовагун, 
ракI-ракIалъулаб  баркала кьезе нижер,  
захIматалъул ветераназул ва  пенсионеразул 
гьабулеб тIалаб-агъазалъухъ дирго рахъал
даса ва жакъа дида цадахъ, далакханаялде 
щварал ва мурад тIубарал харабазул 
рахъалдаса (9 чи).

Баркалагун захIматалъул ветеран 
                                  
                                      М. Залимханов

ЦIакъ хIажатаб хъулухъ

21 апрелалда МахIачхъалаялда тIобитIана «Дагъис
таналъул лъай кьеялъул цевехъан-2016» абураб  конкурс. 
Гьелъул гIахьалчагIилъун рукIана республикаялъул лъай 
кьеялъул учреждениябазул директорал ва цIалулгун тарбия 
кьеялъул рахъалъ директорасул заместитель.

Конкурсалда т1оцебесеб туралда гIахьаллъарав къоло 
анкьгоясдаса анц1ила лъабгоясул проект ана к1иабилеб 
туралде.  Жидее бихьизабураб анцIго минуталда жаниб 
конкурсалда  г1ахьаллъулез проекталъул  мурадал ва цере 
чIарал масъалаби гуребги, бихьизабизе кколеб букIана 
гьелъул гьабсаг1ат бугеб  кIваралъул, гьелъул цIияб лъугьа-
бахъиналъулгун х1албихьиялъул, цого формаялъулаб 
гьечIеблъи  ва гьеб гIумруялде бахъинабиялъе къагIидаби.

Конкурсалда гIахьаллъарав ТIадгьаквари росдал  
гьоркьохъеб школалъул директор МухIамад ИсмагIиловасе 
щвана лъабабилеб бакI. ТIоцебесеб бакI щвана МахIачхъала 
шагьаралъул  5 аб. лицеялъул директор Р. Асадулаевалъе, 
кIиабилеб-Избербаш шагьаралъул 12 аб. школалъул 
цIалулгун тарбия кьеялъул рахъалъ директорасул замести
тель М. ГIумаровалъе. 

Бергьарал кIодо гьаруна  дипломаздалъун ва гIарцулал 
премияздалъун.

                              П.Муртазалиева, РУОялъул специалист

МухIамад  ИсмагIилов вахъана 
«Дагъистаналъул лъай кьеялъул 

цевехъан -2016» конкурсалъул 
призерлъун

Армиялда хъулухъ гьабизе ахIулел руго
Дагъистан республикаялъул рагъу-

лаб комиссариаталъул районалда бугеб 
отделалъ лъазабулеб буго 20I6 соналъул 
апрелалдаса июлалде щвезегIан райо-
налда тIоритIизе ругин I989-I998 соназ 
гьарурал гIолохъаби армиялде ахIиялъул 
тадбирал.

Рагъулаб хъулухъ гьабизе ине бокьа-

разул букIине ккола тIадегIанаб лъай, 
ялъуни машина бачине ихтияр бугеб до-
кумент (ДОСААФалъ кьураб). Рагъулаб 
хъулухъ гьабиялъул болжал цо лъагIел.

ХI. ХIабибов, ДРялъул рагъулаб ко-
миссариаталъул районалда бугеб отде-
лалъул начальник

  Воре, цIале, цIале,цIале...

Спорт-Спорт-Спорт

№ 
п/п

Наименование показателей 2015

Утвер Испол 0
2 3 4 5
Собсвенные доходы:

1 Налог на дох. физ. лиц 22,2 22,2

2 Налог на имущества 42,6 42,6

3 Земельный налог 32,0 32,0

4 Сельхоз налог 1,0 1,0

Итого собственные доходы 97,8 97,8 0,0
Трансферты

1 Объем дотаций 1231,0 1087,2

2 Субвен.регист.актов ЗАГСа 8,0 8,0

3 Субвен. ВУС 53,0 53,0
Итого 1292,0 1148,2 0,0
Всего доходов 1389,8 1246,0 0,0

Расходы:

1 Аппарат 978,7 834,9 0,0
в т.ч. зарплата 711,9 631,9 0,0

2 Проведение выборов 20,0 20,0

3 Резервный фонд 0,0 0,0

4 ЗАГС 8,0 8,0 0,0

5 ВУС 53,0 53,0 0,0
в т.ч. зарплата 35,8 35,8 0,0

6 ЖКХ 129,2 129,2 0,0

7 Молодёжная политика 3,0 3,0 0,0

8 Культура 182,9 182,9 0,0
в т.ч. зарплата 140,5 129,4 0,0

9 ФК и спорт 15,0 15,0 0,0
Всего расходов 1389,8 1246,0 0,0
в т.ч. зарплата 888,2 797,1 0,0

Исполнение бюджета сельского 
поселения «сельсовет 
Верхнегакваринский» 

за 2015 год
                                            (тыс. руб.)

№ 
п/п

Наименование показателей сумма

2016 2017 2018

2 3 4 5

Собсвенные доходы:

1 Налог на дох. физ. лиц 23,0 23,0 23,0

2 Налог на имущества 30,0 30,0 30,0

3 Земельный налог 25,0 25,0 25,0

4 Сельхоз налог 2,0 2,0 2,0

Итого собственные доходы 80,0 80,0 80,0

Трансферты

1 Объем дотаций 1250,0 1250,0 1250,0

2 Субвен.регист.актов ЗАГСа 2,8 2,8 2,8

3 Субвен. ВУС 67,0 67,0 67,0

Итого 1319,8 1319,8 1319,8

Всего доходов 1399,8 1399,8 1399,8

Расходы:

1 Аппарат 1029,0 1029,0 1029,0

в т.ч. зарплата 760,0 760,0 760,0

2 Проведение выборов 0,0

3 Резервный фонд 0,0

4 ЗАГС 2,8 2,8 2,8

5 ВУС 67,0 67,0 67,0

в т.ч. зарплата 37,3 37,3 37,3

6 ЖКХ 142,0 142,0 142,0

7 Молодёжная политика 0,0 0,0 0,0

8 Культура 159,0 159,0 159,0

в т.ч. зарплата 122,0 122,0 122,0

9 ФК и спорт 0,0 0,0 0,0

Всего расходов 1399,8 1399,8 1399,8

в т.ч. зарплата 919,3 919,3 919.3

Показатели к бюджету 
сельского поселения «сельсовет 
Верхнегакваринский» на 2016 и 

плановый на 2017-2018 г.
                            (тыс. руб.)

      Председатель сельского Собрания сельского поселения 
     «сельсовет Верхнегакваринский»                    С.М.Сулейманов

Дагьаб цебе Абу Даби  
шагьаралда (ГIарабазул Эми-
рат) джиу-джитсуялъул ра
хъалъ дунялалъул чемпион-
лъун вахъана Гьигьалъа Гела 
Гъазимухlамадов. Баркула 
гьесда гьеб бергьенлъи. Гьару-
ла гьесие талихI, сахлъи, хадук-
кунги чIахIиял бергьенлъаби.

Нилъер ракьцояв ХIабиб НурмухIмадовас босана бер-
гьенлъи Америкаялъул Тампа шагьаралда. Гьаб нухалъ гьев 
бергьана америкаялъул рагъухъан Доррел Хорчералдаса.

Баркула ХIабибида гьеб бергьенлъи ва гьарула гьесие 
сахлъи, талихI ва икъбал.

В рамках реализации Федерального закона от 27 июля 2010 
года № 210-ФЗ «Об организации предоставления государственных 
и муниципальных услуг»   МРЭО ГИБДД МВД по Республике 
Дагестан (дислокация г. Буйнакск) оказывает следующие 
государственные услуги:

прием квалификационных экзаменов на получение права 
на управление автомототранспортными средствами и выдача 
водительских удостоверений;

регистрация автомототранспортных средств и прицепов к ним;
Во избежание очередей и экономии времени МРЭО ГИБДД 

МВД по Республике Дагестан (дислокация г. Буйнакск) предлагает 
обращаться для получения соответствующей услуги через портал 
государственных услуг www.gosuslugi.ru. 

Использование данного Интернет-портала позволяет 
гражданину упростить порядок обращения в государственные 
органы, в частности в МРЭО ГИБДД. Для этого необходимо 
сначала зарегистрироваться на сайте, указав при этом личные 
данные, в том числе серию и номер паспорта, ИНН и т.д. Вся ука-
зываемая информация сверяется с базами данных соответствую-
щих ведомств.

После регистрации, в течение 2 – 3 недель, на указанный 
домашний адрес будет выслано письмо, содержащее специальный 
код, введение которого подтвердит подлинность предоставленных 
персональных данных. Пройдя такую регистрацию (следует 
сделать это заранее), можно пользоваться порталом. Так же для 
упрощения порядка регистрации на портале государственных 
услуг можно обратиться в Многофункциональный центр 
предоставления государственных услуг (МФЦ).

Все дальнейшие действия осуществляются через «Личный 
кабинет». В нём вы выбираете вид нужной вам государственной 
услуги (регистрация транспорта, выдача и обмен водительского 
удостоверения), заполняете предложенную форму, указываете 
свой контактный телефон.

После рассмотрения заявления о предоставлении 
государственной услуги, вы будете уведомлены о времени и дате 
приема документов.

При обработке документов, представленных в электронном 
виде, сотрудник обязан направить заявителю соответствующее 
уведомление. В случае неявки заявителя в установленное время, 
срок его ожидания составляет не более 30 минут, по истечении 
которых прием и оформление документов осуществляется в 
общем порядке.

В целях совершенствования работы регистрационно-
экзаменационных подразделений, в ближайшее время в МРЭО 
ГИБДД МВД по Республике Дагестан (дислокация г. Буйнакск) 
будет установлена система управления электронной очередью.

 МРЭО ГИБДД МВД по Республике Дагестан (дислокация 
г. Буйнакск).

23-24 апрелалда Агъвали 
школалда тIобитIана  МухIамад 
СаидахIмадов ракIалде щвеза-
виялъул  цIалдохъабазда гьор-
кьоб волейболалъул турнир. 
Гьениб гIахьаллъана  района
лъул росабалъа 5 васазул ва 4 
ясазул командаби.

Васалазда ва ясазда  гьор-
кьоб тIоцебесеб бакI ккуна 
Агъвали школалъул команда-
ялъ, кIиабилеб  ва лъабабилел 
бакIал щвана Гъоркьгьаквари 
ва ТIадгьаквари школазул  ко-
мандабазе.

Бергьаразе кьуна грамо-
таби ва гIарцулал сайгъатал: 
тIоцебесеб бакI ккуразе-3000 
гъурущ, кIиабилеб ва лъабаби-
леб бакI щваразе-2000 ва 1000 
гъурущ.

Къецазе спонсорлъи гьа-
буна ДЮСШаялъ, Агъвали 
школалъул директор Ш. Абака-
ровас ва больницаялъул тохтур-
заби М. СаидахIмадовасгун М. 
Аминовас.

                                                                                                               
                       Ш.Сажидов

ХIабибил иргадулаб  бергьенлъи

Дунялалъул 
чемпион

Гьал къояз Красноярск 
шагьаралда тIобитIараб 
эркенаб гугариялъул рахъ-
алъ гIолилазда гьоркьоб  
Россиялъул первенствоял-
да 55 кг. цIайиялда тIатIала 
гьаб лъабабилеб нухалъ 
тIоцебесеб бакI щвана 
Эчедиса ХIасанхIусен Ба-
друдиновасе. 

Гьебго цIайиялда кIиа
билеб бакI щвана ТIиссиса 
АбасхIажи МухIамадовасе

66 кг. цIайиялда бер-
гьенлъи босана Акнадаса 
АхIмад ГIусмановас.

Гьарула гьезие сахлъи, 
талихI, икъбал ва хадурк-
кун ч1ах1иял бергьенлъа-
би.

    ТI.ГIабдулбасиров 

Суратазда: ХI. Бадру-
динов ва А.ГIусманов.

Нилъер гIолилазул 
бергьенлъаби

МухIамад  
СаидахIмадовасул 

турнир

Районалъул Собраниялъул депутатаз ва районалъул админи-
страциялъул хIалтIухъабаз гъваридаб пашманлъи загьир гьабун 
зигара балеб буго АнвархIажи Вечедовасда гьесул инсул вац 

МухIамадсаид
къадаралде щвеялда бан. Аллагьас гьев иманалда тIовитIун ва-
таги. 

Хуштада росдал администрациялъ ва росдал жамагIаталъ 
гъваридаб пашманлъи загьир гьабун зигара балеб буго МухIамад  
Вечедовасда, вацал ПирмухIамад, Давудбег ва АнвархIажи Вече-
довазда эмен  ва инсул вац 

МухIамадсаид
къадаралде щвеялда бан. Аллагьас гьев иманалда тIовитIун, ахи-
раталъул рукъалдаса вохизавун ватаги. 

МРЭО ГИБДД   сообщает


